
Nivi Olsen 

Uunga siunnersuut: Avatangiisinut aningaasaateqarfik pillugu Inatsisartut inatsisissaat nr. xx, xx. xxx 

2018-imeersoq 

 (Naalakkersuisut Siulittaasuat)  

Siullermeerinninneq 

Demokraatini partiitut politikkeraarput innuttaasut sulliviillu pisariaqanngitsumik akileraarutitigut 

akitsuutitigullu artukkersunnginnissaat. Taamaattumik uangutsinnut pingaaruteqarluinnarpoq akileraarutit 

akitsuutillu ataatsimoortut Avatangiisinut Aningaasaateqarfik manna pissutigalugu qaffanneqannginnissaat. 

Allatut oqaatigalugu siunnersuutip innuttaasunut inuunerat akisunerulersissanngilaa.  

 

Siunnersuut pissutaalluni qularnanngitsumik suliniutit avatangiisinik pitsaanerulersitsisut 

isiginiarneqarnerulissapput kisianni Demokraatinut pingaaruteqarpoq suliami tassani assersuutigalugu 

tungiuinerup kingulliutinneqannginnissaa. Imaluunniit Avatangiisinut Aningaasaateqarfik akileraarutinik 

akitsuutinillu qaffaanissamut utoqqatsissutitut atorneqassanngilaq.  

 

Tamanna tunngavigalugu Naalakkersuisunut imaattunik apeqquteqassaagut aamma qinnutigalugu 

ataatsimiititaliap susassaqartup aamma apeqqutit isummerfigissagaat:  

 

1. Naalakkersuisut qanoq ilillutik qularnaarniarpaat akileraarutit akitsuutillu ataatsimoortut 

qaffannginnissaat manna siunnersuut pissutigalugu? 

 

2. Siunnersuummut oqaaseqaatini Naalakkersuisut taavaa siunissami  nukissiuutinut akitsuutit tallimat 

Avatangiisinut Aningaasaateqarfimmut pilersueqataasussat. Ullumikkut akitsuutit pineqartut qassinik 

aningaasartaqarpat aamma ullumikkut aningaasat qassit avatangiisit pitsanngorsarniarlugit suliniutinut 

atornqartarpat? 

 

3. Imaassagaluarpat nukissiuutinut akitsuutit  taakku ullumikkut avatangiisinik pitsanngorsaanerit saniatigut 

allanut atorneqartartut taava  akitsuutip Avatangiisinut Aningaasaateqarfimmut ikineqartalersussat 

taamaasillunilu Aningaasanullu Inatsimmi amingaataalersussat qanoq pissarsiarinissaat takorloorneqarpa?  

 

4.  Siunnersuutip kinguneranik Landskarsimi isertitat amingaataalersussat Naalakkersuisut matuniarpaat 

tungiunerup ajornerulersinneratigut? Taamaassimappat Naalakkersuisunut oqaatigeqquneqarpoq taava 

immikkoortut sorliit sipaaruteqassanersut? 

Demokraatini apeqqutitta akineqarnissaat qilanaaraarput innersuullugillu Aningaasaqarnermut 

Akileraartarnermullu Ataatsimiititaliamut kingorna Eqqissisimatitsinermut Avatangiisinullu 

tusarniutigisassanngorlugit.  

 

 

 

 

 


